
COP29-a  
22 gün  
qaldı

Azərbaycan ooxşaxəli  
enerMi |lkəsidir

Ulu |ndər Heydər Ԥliyevin təşəbbüsü və rəhbərliyi ilə 1��1-ci il 
oktyabrın 20-də “Azərbaycan” istilik elektrik stansiyasının birinci 
enerMi blokunun istifadəyə verilməsi ilə |lkə  elektroenergetikasının 

inkişafında yeni mərhələnin əsası qoyulub� 'ahi şəxsiyyət respublikaya 
rəhbərlik etdiyi bütün d|vrlərdə energetika kompleksinin, o cümlədən 
elektrik enerMisi sisteminin inkişafını diqqətdə saxlayıb, genişmiqyaslı 
layihələrin geroəkləşməsi istiqamətdə səmərəli fəaliyyət g|stərib� 

Ümummilli liderin müəyyənləşdir-
diyi enerji siyasəti dövlət başçısı İlham 
Əliyevin prezidentlik fəaliyyətinin bü-
tün mərhələlərində də uğurla həyata 
keçirilib,  enerji sistemi, enerji istehsalı 

infrastrukturu yenidən qurulub, şəhər 
və rayonlarda onlarla böyük və kiçik 
elektrik stansiyaları tikilib, ölkədaxili və 
respublikamızı xarici ölkələrlə əlaqələn-
dirən magistral elektrik xətləri yenilənib, 

elektrik enerjisi təminatının yaxşılaşdı-
rılması nəticəsində daxili enerji tələbatı 
tamamilə ödənilib, eyni zamanda, elekt-
rik enerjisinin ixracı gerçəkləşdirilib.  

Yeni elektrik stansiyalarının istifa-
dəyə verilməsi ilə hazırda ölkəmizin 
ümumi elektrik enerjisi istehsalı gücü 
�41�,� meqavata �ötən ilin müvafiq döv-
rü ilə müqayisədə 324,� meqavat və ya 
4 faiz çox� yüksəlib. Elektroenergetika 
sistemində 22 istilik elektrik, �� su, 9 
günəş, � külək və 3 hibrid elektrik stan-
siyaları istifadəyə verilib.

(ardı �-ci səhifədə)

“&harlie 
Hebdo”nun n|vbəti 

həyasızlığı və���
Fransa jurnalı ifadə azadlığına 
meydan oxumağından qalmır

Medianın xalqlar, d|vlətlər 
arasında qarşıdurma, nifaq 
yaratması yolverilməzdir� 

%u, Murnalist peşəsinə həssas yanaş-
manın, etik prinsiplərə sadiqliyin 
başlıca meyarıdır� %elə məsələlərdəki 
həssaslıq, həmoinin bəşəri dəyərlərin 
qorunması baxımından da müstəsna 
əhəmiyyət daşıyan ictimai missiyadır� 
7əəssüf ki, yaşadığımız dünyada qeyd 
etdiyimiz məqamları nəzərə almayan, 
|zünün qızışdırıcı m|vqeyi ilə seoilən, 
lokal maraq və mənafelərin əsiri olan, 
Murnalistikanı siyasi alətə oevirən me-
dia orqanları da vardır� 2nlardan biri 
də Fransanın “&harlie Hebdo” satirik 
dərgisidir�

“Charlie Hebdo” yenidən “aktivləşib” 
və indi də ölkəmizi COP29 müstəvisində 
hədəfə alıb. Bəs jurnalın yuxarıda qeyd 
etdiyimiz tərzdə davrandığını sübut edən 
faktlar nədən ibarətdir? Məsələ ondadır 
ki, “Charlie Hebdo”nun 2023-cü ildəki ilk 
sayında yayımlanmış “Pantürkizm yenə 
erməni meyitləri üzərində möhkəmlənmək 
istəyir” sərlövhəli yazısında yaşadığımız 
Cənubi Qafqaz regionunda gərginliyi ar-
tırmaq, Azərbaycana və Türkiyəyə mü-
nasibətdə mənfi beynəlxalq ictimai rəy 
formalaşdırmaq istəkləri özünü aşkar şə-
kildə göstərmişdi. Nəşrin yanaşması, eyni 
zamanda, bölgədə sülhün bərqərar olması 
naminə həyata keçirilən fəaliyyəti heçə 
saymaq idi. Diqqətə çatdıracağımız fikirlər 
isə o vaxt jurnalın məqaləsinə münasibət 
bildirən Azərbaycanın Fransadakı səfiri 
Leyla Abdullayevaya məxsusdur: “Char-
lie Hebdo” jurnalı, dinləyin. Azərbaycan 
ərazilərinin 20 faizinin 30 il ərzində işğalı 
zamanı Ermənistanın yaratdığı təhlükəni 
unutmusunuz. İndi Azərbaycan öz suveren 
ərazilərində sülhü təmin etdiyi halda siz 
hansı təhlükədən danışırsınız?”. 

Əlbəttə, “Charlie Hebdo”-ya dinləmək 
yaddır. Jurnal Fransanın ermənipərəst da-
irələrinin mövqeyini əsas tutur və region-
dakı münaqişə ocağından yeni müharibə 
mühiti formalaşdırmaq istəklərinin ifadə-
çisi qismində çıxış edir. Nəşr, ümumən, 
İslam dünyasına münasibətdə haqsız 
mövqeyi ilə seçilir ki, bu barədə söz açaca-
ğıq. İndi isə jurnalın COP29 qərəzinə nəzər 
salaq. 

“Charlie Hebdo” COP29 məsələsində 
ölkəmizə qarşı hədyanlar yağdırır. Dər-
gi müxtəlif ermənipərət dairələrin əsirinə 
çevrilmiş insan hüquqları təşkilatlarının 
Azərbaycanla bağlı qərəzli mövqeyini öz 
səhifələrinə çıxarır və Bakının COP29-a 
evsahibliyinə kölgə salmağa çalışır, onu 
məsxərə predmetinə çevirir. Ən maraqlı-
sı isə dərginin bu cür cəfəng yanaşmasını 
Ermənistan dövlətinə və hökumətinə yaxın 
media orqanlarının tirajlamalarıdır. Sonra 
da rəsmi İrəvan Azərbaycanla sülh müstə-
visində səmimiyyətdən dəm vurur. Nə isə...

(ardı �-cı səhifədə)

Fransanın baş diplomatı hansı beynəlxalq hüquqdan danışır?
Fransa 44 günlük 9ətən müharibəsindən sonra Azərbayca-

nın |z gücü hesabına regionda formalaşdırdığı reallıqla-
rın dəyişdirilməsi istiqamətində addımlar atır� Rəsmi Pa-

ris |lkəmizə qarşı bütün platformalarda intensiv iş aparır� 

Bu prosesdə, necə deyərlər, əsas ağırlıq Fransanın müdafiə və xarici işlər nazir-
liklərinin üzərinə düşür. Əgər Ermənistanın silahlandırılması prosesi “Beşinci res-
publika”nın müdafiə qurumu tərəfindən aparılırsa, xarici siyasət idarəsi də ölkəmizə 
qarşı pozuculuq işlərinin siyasi təminatçısı rolunda çıxış edir.

(ardı 2-ci səhifədə)

“3+3” və  
regional gərginlik 

seqmentlərinə baxış
“3+3” regional məşvərət formatının bu 

formata daxil olan |lkələrin xarici işlər na-
zirləri səviyyəsində İstanbulda keoirilmiş 
g|rüşü başa oatdı� 

Görüşdə bir çox məsələlər müzakirə edildi 
və ötən sayımızda onların üzərində dayandıq. 
Amma hesab edirik ki, toplantının önəmini 
vurğulamaq üçün bir vacib məqam var. Söh-
bət “3+3”-ün özünü Cənubi Qafqazla bağlı 
məsələlərin müzakirəsi baxımından mühüm 
müstəvi kimi göstərməsindən gedir. Bu müstə-
vi xaricdəki təhdidlərə müqavimət üçün ilk 
növbədə bölgə ilə bağlı gərginliklərin aradan 
qalxmasına çalışmalıdır. Hansı gərginliklərin? 
Yazımızda onların müxtəlif çalarlarından söz 
açacağıq. 

Əvvəla, onu deyək ki, “3+3” məşvərət for-
matı Azərbaycanın və Türkiyənin birgə təşəb-
büsüdür. Platformada, eyni zamanda, İran, 
Ermənistan və Rusiya da iştirak edir, Gürcüs-
tanın ona qoşulması nəzərdə tutulur. Beləlik-
lə, üç Cənubi Qafqaz ölkəsi və regionda tarixi 
maraqları olan üç böyük ölkə. Platformanın 
şüarı da adekvatdır – region region ölkələri 
üçündür! XİN rəhbərlərinin İstanbul görüşü bu 
şüarın daha dolğun şəkildə vurğulanması ilə 
yadda qaldı. Hərçənd, ayrı-ayrı fraqmentlərə 
diqqət yetirəndə, məsələnin asan başa gəlmə-
diyini görmək mümkündür. 

Bəli, İstanbul zirvəsinin heç də rəvan olma-
yan məcrada keçdiyini, gərginliklər və onları 
vurğulayan subliminal mesajlarla yadda qaldı-
ğını söyləyə bilərik. Cənubi Qafqazdakı gərgin-
liyin isə bir aktiv, iki və daha çox passiv qütbü 
var. Aktiv qütb Azərbaycan – Ermənistan mü-
nasibətləridir. Passiv qütblərdən biri bu münasi-
bətlər fonunda Türkiyə – Ermənistan əlaqələri-
dir. Rusiyanın Xarici işlər naziri Sergey Lavrov 
da həmkarları ilə İstanbuldakı görüşündən son-
ra verdiyi açıqlamada bildirmişdi ki, Ankara – 
İrəvan təmasındakı durum Bakı – İrəvan müna-
sibətlərinin tənzimləməsindən asılıdır. 

(ardı 2-ci səhifədə)

Şərqi =əngəzurun nicat, şərəf və |yünc günü
=əngilanlı k|hnə dostum 6ərməs  

Ԥhmədov bugünlərdə rayonun Ağalı 
kəndində yaşayan yaxın qohumuna baş 
oəkməyə getmişdi� 4ayıdanda telefonda 
mənə fəxrlə s|ylədi ki, orada, “ağıllı kən-
d”də, həqiqətən, sakinlər üoün elə yaxşı 
həyat və iş şəraiti qurulub ki, heo oağ-
daş dünyanın zəngin |lkələrində də belə  
nümunə yoxdur�  

Dostumun hədsiz sevincək olduğu səsindən 
aşkar hiss olunurdu: 

–Torpaq nisgili ağır dərd idi. İndi isə hər şey  
dəyişib. .eçmiş məcburi köçkün ailələri doğma 
yurd yerlərinə qayıtdıqları üçün özlərini çox 
xoşbəxt hiss edirlər. 

(ardı 4-cü səhifədə)

glkəmizdə qış idman n|vləri də inkişaf edir
glkəmizdə qış idman n|v-

lərinin inkişafı, lazımi infrast-
rukturun yaradılması, yerli 
idmanoıların yetişdirilməsi is-
tiqamətində işlər davam edir� 

Oktyabrın 19-da Bakıda Beynəlxalq 
Xizək Alpinizmi Federasiyasının 1�-ci 
Plenar Assambleyasında xizək alpinizmi-
nin inkişafı üzrə görülən işlər və yenilik-
lərlə əlaqədar geniş məlumat verilib. 

(ardı 11-ci səhifədə)

Azərbaycan “yaşıl” 
iqtisadiyyata keçidi 

dünyaya zərurət 
kimi təqdim edir

Azərbaycanın dünyanın ən irimiqyaslı 
konfranslarından birinə ± &2P2�-a 
evsahibliyi etməsi respublikamızın 
beynəlxalq nüfuzu baxımından mühüm 
|nəm daşıyan tarixi hadisədir� %u, həm 
də respublikamızın “yaşıl” iqtisadiyyata 
keoid strategiyasının məntiqi davamı, 
eləcə də Prezident İlham Ԥliyevin müvafiq 
sərəncamı ilə 2024-cü ilin |lkəmizdə 
“<aşıl dünya naminə həmrəylik ili” elan 
edilməsinə verilən dəyərin təsdiqi kimi 
qiymətləndirilir� 

Respublikamız COP29-a evsahibliyi mis-
siyasını üzərinə götürməklə müsbət ekoloji də-
yişikliklə bağlı beynəlxalq aləmə böyük  töhfə 
verməyi, bu istiqamətdə çıxış edən ölkələr 
üçün model nümunəsi göstərməyi qarşıya mü-
hüm vəzifə kimi qoyur. Buna görə də dünya 
ictimaiyyətinin qlobal iqlim dəyişikiliyi ilə 
mübarizənin yeni mərhələsinə qədəm qoyduğu 
indiki şəraitdə bu iqlim konfransından  gözlən-
tiləri də  çoxdur. “Yaşıl” dünya  ilə bağlı bir 
sıra yeni prioritetlərin məhz Azərbaycan pay-
taxtında müəyyənləşdiriləcəyinin gözlənilməsi 
də bunun bariz ifadəsidir. 

(ardı �-cu səhifədə)



20 oktyabr 2024-cü il, bazarXalq qəzeti 9

Azərbaycan “yaşıl” iqtisadiyyata keçidi 
dünyaya zərurət kimi təqdim edir

(əvvəli 1-ci səhifədə)

Uzun illərdir ki, dünya ölkələrində qlo-
bal istiləşmənin, karbon emissiyalarının 
təsirlərinin azaldılması, uyğunlaşma və iq-
limin sabitləşdirilməsi məqsədilə  müxtə-
lif sahələrin maliyyələşdirilməsi problem 
olaraq qalır. İnkişaf etmiş və etməkdə 
olan ölkələr bu problemin həlli üçün 100 
milyard dollarlıq fond yaradacaqlarını bil-
dirsələr də, hələlik məsələ həllini tapmır. 
COP29-da isə bu çətinliyin aradan qal-
dırılacağına, iştirakçı ölkələrin maliyyə 
məsələsində razılığa gələ biləcəklərinə bö-
yük ümid bəslənilir.

Bütün bunlara baxmayaraq respubli-
kamızın COP29-a evsahibliyi etmək mis-
siyasına qısqanclıqla yanaşanlar da var. 
Belə ki, Azərbaycanın neft ölkəsi ifadəsi 
son vaxtlar heç bir məntiqə əsaslanmadan 
mənfi kontekstdə istifadə olunur.  Halbuki  
dünyanın iqtisadi sisteminin neft–qaz və 
daş kömür üzərində qurulması da inkare-
dilməz faktdır.  

Energetika nazirinin müavini, COP29 
Azərbaycan üzrə baş icraçı direktor Elnur 
Soltanovun sözlərinə görə, dünyada karbo-
hidrogenlərin satılıb-alınması sərbəst fəa-
liyyətdir, bu,  icbari şəkildə baş verməyən 
bir prosesdir. Bu çərçivədə bütün dövlət-
lərin neft ölkəsi, başqa sözlə, istehsalçı, 
yaxud istehlakçı olması  fərq etmir. Neft və 
qaz daha çox vurğulansa da, daş kömürün 
də karbohidrogen olduğu unudulmamalıdır 
və bu kateqoriyadakı yanacaqlar içində ən 
çox emissiya yaradan da məhz daş kömür-
dür. 

Azərbaycanın adambaşına düşən is-
tixana qazları emissiyası isə Avropa və 
dünya ölkələri ilə müqayisədə aşağıdır. 
Ölkəmiz, ümumiyyətlə, emissiyalar siste-
mində dünya üzrə 70–75-ci yerləri tutur və 
respublikamızın payı mində bir ətrafında-
dır. Əslində respublikamızın    neft ölkəsi 
olması qürur mənbəyidir, çünki Azərbay-
can “qara qızıl”ı  ilə bütün dünyanın inki-
şafını sürətləndirir. 

E.Soltanov bildirir ki, dünyanı istixa-
na qazları ilə çirkləndirərək  inkişafın ən 
yüksək mərhələsinə çatmaq,  sonra geri 
baxaraq bəzi inkişafda olan ölkələrə “neft 
ölkəsi” deyə qınayıcı nəzərlərlə baxmaq 
mənəvi cəhətdən doğru deyil. Hər kəs 
prosesə maksimum töhfə verməyə çalış-

malıdır. Ancaq unudulmamalıdır ki, iqlim 
müqavilələrinin də təsbit etdiyi kimi, bi-
zim ortaq, amma fərqli məsuliyyətlərimiz, 
fərqli qabiliyyətlərimiz, fərqli milli xüsu-
siyyətlərimiz var: “Yaşıl” keçid bir məcbu-
riyyətdir, ancaq ədalətli yaşıl keçid yeganə 
yoldur. Dünyadakı ilk 6 ölkənin emissiya-
ları ümumi emissiyaların 60 faizini təşkil 
edir, G20 ölkələrinin emissiyaları isə kar-
bon izinin, təqribən 80 faizi qədərdir”. 

Energetika nazirinin müavini, qeyd 
edir ki, Azərbaycanın kifayət qədər böyük 
daş kömür yataqları olmasına baxmayaraq, 
ondan istifadə etmir. Daş kömür təbii qaz-
dan 80 faiz daha çirklidir. Müqayisə üçün 
deyim ki, Avropa İttifaqının özündə daş 
kömür kifayət qədər yayğın istifadə olu-
nur. Cənab Prezidentin dediyi kimi, əsas 
ölçü ölkələrin neftə–qaza sahib olması 
deyil, “yaşıl” keçid istiqamətində atdıqla-
rı addımdır, bu prosesə verdikləri töhfədir. 
Bu cəhətdən baxsaq, Azərbaycanın iqlim 
fəaliyyətləri ən yumşaq ifadə ilə təqdirə-
layiqdir.

Bütün bunlara baxmayaraq iqlim də-
yişikliyinin fəsadları bu gün bəşəriyyəti 
ciddi narahat edir. İqlim Dəyişikliyi üzrə 
Çərçivə Konvensiyasının keçmiş vit-
se-prezidenti, COP-un büro üzvü Andrey 
Boiç mediaya müsahibəsində bu problem-
lə bağlı bildirib ki, Paris razılaşmasının 
6-cı maddəsi iqlim dəyişikliyi ilə müba-
rizədə beynəlxalq əməkdaşlığa və inkişaf 
etməkdə olan ölkələrə maliyyə dəstəyi 
göstərməyə əlverişli şərait yaradır. Onun 
fikrincə, bu maddə iqlim dəyişikliyinə da-
yanıqlı uyğunlaşma üçün hazırda səmərəli 
olan ən yaxşı mexanizmdir.

COP-un büro üzvü daha sonra vurğu-
layıb ki,  bütün üstünlüklərə baxmayaraq, 
bu konsepsiyanın həyata keçirilməsi üçün 
hələ bir sıra problemlər mövcuddur:  “İki 
ən böyük problem istixana qazlarının azal-
dılmasının düzgün hesablanması və “kar-
bon kreditləri”ndən necə istifadə ediləcəyi 
barədə qərar verməkdir”.

A.Boiçin fikrincə, karbon kreditlərinin 
ticarətində şəffaflıq da vacib məsələdir. 
Bunun üçün tərəflər arasında tam inamın 
olması zəruridir. Ekspert bunu onunla 
izah edir ki, atmosferə məhdud həcmdə 
qaz buraxılması üçün kvota olan karbon 
kreditlərindən istifadə Paris razılaşma-

sının 6-cı maddəsinə uyğun gəlmir, bu,  
“yaşıl” niyyətlər adı altında vəsaitlərdən 
qeyri–məqsədyönlü istifadə kimi həyata 
keçirilə bilər. Bununla belə, A.Boiç tərəflər 
arasında ən vacib razılaşmanın artıq əldə 
olunduğunu da qeyd edib.  “Bu, artıq iqlim 
dəyişikliyi və ciddi addımlar atmağa ehti-
yac olması ilə bağlı heç bir şübhənin olma-
masına dair razılaşmadır. Fikir ayrılıqları 
isə tədbirlərin görülməsi sürəti və iqlimə 
dəymiş ziyana görə məsuliyyətlə bağlıdır”.

Yeri gəlmişkən, burada ekspertlərin  
bir məsələyə münasibətini də xatırlatmaq 
istərdik. Bu, tullantıların emalının iqlim 
dəyişikliyinə təsiri ilə bağlıdır. BMT-nin 
qaz və alternativ enerji üzrə ekspertlər 
qrupunun üzvü Ayaz Salmanovun fikrincə, 
istər neft-qaz, istərsə də digər sahələrdə “0  
tullantı” prinsipinin təmin olunması iqlim 
dəyişikliyinə təsir edən amillərdən biridir. 
Hazırda istehsalat prosesində formalaşan 
hər hansı bir növ tullantını emal və yaxud 
utilizasiya edilmirsə və birbaşa təbiətə atı-
lırsa, bu, birbaşa ətraf mühitin çirklənmə-

sinə və iqlim dəyişikliyinə gətirib çıxarır.  
A.Salmanov qeyd edir ki, bu gün tul-

lantıların emalının iqlim dəyişikliyinə təsi-
ri ilə bağlı  trendlər də dəyişib. Hazırda  bir 
sahədə tullantı sayılan məhsul digər sahə 
üçün unikal xammaldır. Bu,  o deməkdir 
ki, tullantılar emal edilməklə əlavə əmtəə 
yaradılır. Məsələn, SOCAR uzun illərdir 
ki, anoloqsuz bir layihə həyata keçirir. Bu 
da ondan ibarətdir ki, neft gölməçələrindən 
toplanan tullantılar əmtəə nefti səviyyə-
sində bərpa olunur. Bu layihənin daha bir 
uğuru ondan ibarətdir ki, heç bir əlavə və-
sait xərclənmir. Beləliklə, bu tip layihələr 
həm iqtisadi dəyər yaradır, həm də ekoloji 
tarazlığın bərpasına xüsusi töhfə verilir. 

Sonda qeyd edək ki, Azərbaycan hö-
kuməti elektrik enerjisi istehsalı üçün təbii 
qazdan istifadəni azaltmaq üçün dayanıq-
lı elektrik keçidinin yaradılması yolu ilə 
2030-cu ilə qədər ölkənin ümumi enerji 
kompleksində quraşdırılmış bərpaolunan 
enerji potensialının payını hazırkı 17 fa-
izdən 30 faizə çatdırmağı qarşısına əsas 
məqsəd qoyub. Ölkəmiz, həmçinin qlobal 
enerji bazarlarına enerji ixracının diversi-
fikasiyası və tərəfdaşlar üçün enerji təh-
lükəsizliyi sahəsində dəstəyin artırılmasını 
nəzərdə tutub.

“Təmiz Daşkəsən”– təmiz mədənə yol

“AzerGold” Qapalı Səhmdar Cəmiyyətinin (QSC) təşkilatçılığı və 
qurumun     törəmə şirkəti “Daşkəsən Dəmir Filiz”, eləcə də  “Regional 
İnkişaf” İctimai Birliyinin dəstəyi ilə “Təmiz Daşkəsən” ekoloji layihəsi 
uğurla həyata keçirilib.

“Yaşıl dünya naminə həmrəy olaq!” 
şüarı ilə təşkil edilən layihə çərçivəsində 
növbəti aksiyada “AzerGold” QSC, “Daş-
kəsən Dəmir Filiz”in əməkdaşları və “Re-
gional İnkişaf” könüllüləri iştirak ediblər.

Aksiya iştirakçıları tərəfindən Zəylik 
çayının Daşkəsən rayonunun Quşçu kən-
dindən keçən hissəsində, təqribən, 3 hek-
tara yaxın ərazi plastik, polietilen, metal, 

şüşə, kağız, karton və digər  tullantılardan 
təmizlənib. Yığılmış tullantılar çeşid-
lənərək  təkrar emala yönəldilib.

Xatırladaq ki, “AzerGold” QSC-nin 
korporativ sosial məsuliyyət fəaliyyəti çər-
çivəsində həyata keçirilən layihə cari ilin 
yay və payız aylarında Zəylik və Qoşqar-
çay çaylarının sahilində, o cümlədən 
müxtəlif kəndlərdə təşkil edilən təmizlik 

aksiyalarını əhatə edib. Ümumilikdə 10 
hektara yaxın ərazi tullantılardan təmizlə-
nib, ağaclara quş yuvaları asılıb, Daşkəsən 
şəhərinin mərkəzi küçələrinə tullantı kon-
teynerləri və zibil qutuları yerləşdirilib.

Qeyd edək ki, “Təmiz Daşkəsən” la-
yihəsində əsas məqsəd təmizliyə riayət 
olunmasını təbliğ etmək, ərazilərin məişət 
tullantıları ilə çirkləndirilməsinin qarşısını 
almaq, ictimaiyyəti ətraf mühitin müha-
fizəsi sahəsində mübarizəyə cəlb etməkdir. 
Bu məqsədlə rayonun müxtəlif ərazilərin-
də bu tip aksiyaların təşkili bundan sonra 
da davam etdiriləcək.

COP29-un Azərbaycan üzrə baş icraçı direktor Elnur Soltanov 
mediaya müsahibəsində kiçik ada dövlətlərinin tarixən və hazırda istixana 
qazlarındakı izi ən az olan, amma istixana qazlarının yaratdığı problemlərə 
ən çox məruz qalan ölkələr olduğunu bildirib. Baş icraçı direktor sözlərinə 
əlavə edərək onların bu gün ekzistensial problemlə üz-üzə  qaldıqlarını 
vurğulayıb: “Kiçik ada dövlətlərinin qlobal istixana qazlarına təsirləri 1 
faizdən azdır. Ancaq bu dövlətlər yaratmadıqları problem nəticəsində öz 
ölkələrini itirmək təhlükəsi ilə üz-üzədir. Onlar həm iqtisadi, həm coğrafi, 
həm də sosial cəhətdən strateji dərinliyi olmayan ölkələrdir. Bir tufan ada 
ölkəsinin iqtisadiyyatını yox edə bilər”.

Kiçik adalar – böyük 
ekoloji təhlükələr

Elnur Soltanovun sözlərinə görə, iq-
lim müzakirələrinin ən həssas halqası bu 
ölkələrdir. Azərbaycan da inkişaf etməkdə 
olan ölkə kateqoriyasındadır. Ölkəmiz ko-
lonializmin, imperializmin, işğalın, yarat-
madığımız problemin hədəfi halına gəlmə-
yin nə olduğunu yaxşı bilir. Azərbaycanın 
sahib olduğu dəyərlərə görə, biz kiçik ada 
dövlətlərinin və az inkişaf etmiş ölkələrin 
qarşılaşdığı problemləri dərindən hiss edi-
rik. Onların iştirakının müəyyən hissəsini 
öz üzərimizə götürməyimiz bizim tarixi 
həssaslığımızın iqlim fəaliyyəti çərçivə-
sində ortaya qoyulmasının bir formasıdır. 

Azərbaycan Prezidenti çıxışlarının bi-
rində bu məqama toxunaraq deyib: “İnki-

şaf etməkdə olan kiçik ada dövlətləri iqlim 
dəyişikliyinin təsirlərinə daha həssasdır. 
İqlim dəyişikliyinə heç bir təsiri olmayan 
bu ölkələr onun ən pis fəsadlarına məruz 
qalır, hətta ekzistensial təhlükə ilə üzlə-
şirlər. İqlim dəyişikliyi onların Dayanıqlı 
İnkişaf Məqsədlərinə nail olmaq istiqamə-
tində irəliləyişinə də mane olur.

COP29-a sədrliyimiz zamanı iqlim 
dəyişikliyinin inkişaf etməkdə olan kiçik 
ada dövlətləri üçün yaratdığı problemlərin 
həlli prioritetlərimiz arasında olacaq. Biz 
Bakıda keçiriləcək COP29 zamanı inkişaf 
etməkdə olan kiçik ada dövlətlərinin Zirvə 
toplantısını keçirməyi planlaşdırırıq”.

Ekoloji fəlakətin maliyyə qalxanı
BMT-nin Azərbaycandakı Nümayəndəliyinin rezident əlaqələndiricisi 

Nasar Hayat Bakıda keçirilən “Yaşıl maliyyə və dayanıqlı inkişaf 
forumu”nda çıxışı zamanı BMT və Azərbaycan Mərkəzi Bankının 
“yaşıl” maliyyələşdirmə sahəsində birgə gördükləri işlərin iqtisadiyyatın 
ahəngdar inkişafına, ekoloji fəlakətin önləməsinə  yönəldiyini  bildirib. 

N.Hayat İqtisadiyyat Nazirliyi yanında 
Sahibkarlığın İnkişafı Fondunun ətraf mü-
hit, sosial və idarəetmə prinsipləri əsasın-
da fəaliyyətini yüksək qiymətləndirib. O,  

qurumun bu istiqamətdə yol xəritəsi  ha-
zırlamaq təşəbbüsünün yaxın perspektivdə 
gerçəkləşəcəyinə əminliyini diqqətə çatdı-
rıb. Eyni zamanda, BMT-nin Azərbaycan-
dakı Nümayəndəliyinin Dayanıqlı İnkişaf 
Məqsədlərinə  nail olunmasını sürətləndir-
mək, “yaşıl” maliyyənin inkişafına kömək 
etmək üçün milli tərəfdaşlar və özəl sek-
torla işləməyə hazır olduğunu vurğulayıb.  

O, çıxışının sonunda BMT-nin qlobal 
Dayanıqlı İnkişaf Məqsədləri üzrə öhdə-
liklərin həyata keçirilməsinin Azərbaycan-
da dövlət siyasətinin mühüm tərkib hissəsi 
olduğunu, ötən müddət ərzində ölkədə so-
sial, iqtisadi, ətraf mühit sahələrini əhatə 
edən 30-dan çox dövlət proqramları, strate-
giyalar və tədbirlər planlarının bu məqsəd 
və hədəflərə inteqrasiya edildiyini bildirib.

COP29 Uniformalarının Paylanması 
və Akkreditasiya Mərkəzi  

Burada 10 minədək işçi  və fəala xidmət göstəriləcək  
COP29-un müəyyən edilmiş Prezidenti Muxtar Babayev, COP29 

Azərbaycan Əməliyyat Şirkətinin İdarə Heyətinin sədri və Əməliyyatlar 
üzrə baş icraçı Nərmin Carçalova, COP29-un İqlim üzrə gənclər çempionu 
Leyla Həsənova və COP29 Azərbaycan Əməliyyat Şirkətinin aparat 
rəhbəri Hikmət Mustafayevin iştirakı ilə  keçirilən  mərasimdə uniforma 
paylama və akkreditasiya prosesinin başlanması izlənilib.

Mərkəzdə akkreditasiya kartlarının və 
COP29 uniformalarının paylanması üçün 
yaradılan zonalarda iqlim konfransının təş-
kilinə cəlb edilmiş işçi qüvvəsi, könüllülər, 
podratçı şirkətin nümayəndələri də daxil 
olmaqla, ümumilikdə, 10 min nəfərə yaxın 
əməkdaşa həftənin 6 günü ərzində xidmət 
göstəriləcək. Burada COP29 konfrans mə-
kanı olan Bakı Stadionuna giriş üçün ak-
kreditasiyaların səmərəli və sistemləşdiril-
miş şəkildə icrasına,  habelə uniformaların 
paylanılmasına əlverişli imkan yaradıla-
caq.

Açılış mərasimində COP29 Prezident-
liyinə akkreditasiya kartları təqdim olu-
nub. İşçi Qüvvəsi Departamentinin rəhbəri 
Atif Qənbərov məlumat verib ki, artıq bu 
gündən mərkəz hər kəsə xidmət etməyə 
hazırdır: “Tədbir müddətində istifadə 

edilən uniforma materialları dayanıqlılıq 
və davamlılıq prinsipləri əsasında istehsal 
olunub”.

COP29

Səhifəni hazırladı:  
Vaqif BAYRAMOV 

